
GOUVÈNÈ CUOMO ANONSE ACHÈVMAN MODÈNIZASYON ESTASYON CROTON-

HARMON YO 
 

Pwojè $3.6 Milyon Dola Fè Estasyon an Vin Pi Akeyan, Konfòtab pou Kliyan Wout 
Ray Yo  

 
Gouvènè Andrew M. Cuomo te anonse jounen jodi an ke konpayi MTA Metro-North 
Railroad lan te fin konplete renovasyon espas atant pou kliyan yo ki nan estasyon 
Croton-Harmon lan. Pwojè $3.6 milyon dola gen ladan’l renovasyon estriktirèl toulède 
estasyon yo ak amelyorasyon estetik. Travay yo te fèt an faz pou pèmèt kliyan Metro-
North yo kontinye itilize sèvis yo san twòp entèripsyon pandan travay yo.  
 
“Estasyon Croton-Harmon lan se yon santral enpòtan atravè Wout Ray Metro-North lan, 
epi modènizasyon sa yo pral amelyore eksperyans vwayaj pou dè milye pasaje yo ki 
depann de li chak jou,” se sa Gouvènè Cuomo te deklare. “Pwojè sa ap ajoute sou 
jefò nou yo pou rekonstwi epi modènize MTA a, epi mwen fyè pou mwen wè li fin 
konplete.”  
Nouvo pano nan mi yo, karelaj planche yo, karelaj plafon yo, tèminal yo, enstalasyon yo 
ak èkondisyone te enstale atravè espas la, yo enkli tou nan espas atant yo, twalèt yo ak 
ti makèt pou achte kafe ak jounal yo. Modifikasyon yo nan pòtay eskalye yo idantifye 
chemen yo ak siyal nan plafon ki briyan, ki ilimine; modènizasyon sa fè wout yo vin pi 
vizib epi li redwi anbouteyaj nan mitan vwayajè yo. Yon sistèm limyè LED ki konsome 
mwens enèji bay estasyon an yon aparans ouvè, briyan epi modèn. Foto modènizasyon 
estasyon an yo disponib isit la ak isit la.  
 

Konsepsyon estasyon an pi efikas epi òganize. Machin k’ap vann tikè yo te deplase pou 
ale bò gichè an, epi kreye yon espas endepandan pou achte tikè. Gichè an te 
konplètman rekonstwi avèk limyè ki amelyore, nouvo batiman travay ak tèminal ak yon 
gichè ADA ki aksesib.  
 

Antre estasyon an gen nouvo dekorasyon plafon, limyè, yon espas eksteryè emaye ki 
fèk pentire, ak pano an bwa ki aksantiye ki devan batiman estasyon an o nivo lari a. 
MTA Arts & Design te mandate atis Corinne Ulmann pou keyre espas èv atistik 
espesifik nan estasyon an. Ulmann te elaji enstalasyon atistik la, ki te rele Estasyon 
Croton-Harmon, ke li te kreye pou Pon Sid Estasyon an nan lane 2013. Nouvo èv atistik 
la konpoze de yon vinil enprime pou fenèt ki ap fè pòtrè vi peyizaj lokal yo pandan y’ap 
pwogrese pandan kat sezon yo, ak panche ak plafon ki fèt an mozayik, ki te fabrike pa 
Miotto Mosaic Art Studios ki nan Carmel, nan New York, ki te reprezante ikòn Croton 

Dam lan, ki se yon mak distenktif pou estasyon an ak vil lan. Travay Ulmann lan rann 
omaj a pent Hudson River School yo ak enspirasyon yo te jwenn nan peyizaj womantik 
lan ki nan Hudson Valley.  
 

Renovasyon estasyon an te konplete gras a finansman ki soti nan Pwogram Kapital 
MTA an, apati yon kontribisyon $300,000 nan fon rezèv kapital MTA yo ki soti nan men 
Sandy Galef, ki se Manm Asanble. 
 
Senatè Terrence Murphy te deklare, “Pasaje sou Liy Hudson lan yo ap jwenn 
amelyorasyon ki te antisipe depi lontan epi ke yo merite yo. Estetik amelyore yo ak acha 
tikè ki òganize yo pral amelyore pi plis esperyans vwayaj pou vwayajè lokal nou yo ak 
touris ki pa soti nan vil lan yo.” 
 
Sandy Galef, ki se Manm Asanble, te deklare, “Anpil nan moun ki te vote mwen yo 
itilize tren Metro-North yo yon fason regilye, pou alafwa travay ak amizman yo. Li 
mèveye pou wè amelyorasyon yo ki fèt nan enfrastrikti nou yo, k’ap rann transpò piblik 
lan vin pi atraktif epi pi plezan pou alafwa pasaje ak vwayajè yo.” 
 
Majistra Vilaj Croton-on-Hudson lan, ki se Doktè Greg Schmidt, te deklare, 
“Estasyon Croton-Harmon lan vital pou pakèt abitan ki nan komonite nou an ki konte 
sou komodite ak sèvis li yo nan NYC ak nan tou kote ki nan mitan’l yo. Mwen aplodi 
Gouvènè Cuomo poutèt li pouse devan renovasyon estasyon sa ak pou angajman 
pèmanan li pou kapab amelyore enfrastrikti yo atravè eta a.” 
 
Linda D. Puglisi, ki se Sipèvizè Vil Cortlandt lan, te deklare, “Dè milye Nouyòkè 
depann sou Metro-North ak estasyon Croton-Harmon lan chak jou, epi modènizasyon 
ak amelyorasyon sa yo pral fè yon diferans reyèl epi ki pozitif nan kalite lavi yo.”  
 
Travay pou reyamenaje espas atant estasyon an te reyalize pa Kapris, Inc., ki se yon ti 
firm, ke minorite a posede, ki te resevwa kontra sa apre li te fin patisipe nan Pwogram 
MTA pou Devlopman Ti Biznis yo. Pwogram modèl, inovatif, epi ki ranpòte krim sa, ofri 
firm k’ap emèje yo – sa ke fanm posede yo, minorite yo ak veteran militè yo – opòtinite 
inik pou yo jwenn aksè a kapital, relasyon, asistans teknik, sipèvizyon ak fòmasyon sou 
tèren ki nesesè pou ede fòmasyon biznis yo, revni ak kwasans yo.  

